
Upravni odbor Zavoda za zaposljavanje Brcko distrikta Bosne i Hercegovine, na osnovu ¢lana 44 tatka 3 Zakona o
zapoSljavanju i pravima za vrijeme nezaposlenosti (,SL.glasnik Brcko distrikta Bosne i Hercegovine® br.33/04,19/07 i 25/08),
¢lana 17 Zakona o radu Brcko distrikta Bosne i Hercegovine (,Sluzbeni glasnik Brcko distrikta Bosne i Hercegovine® br.34/19),
¢lana 35.stav 1. tacka c) Statuta Zavoda za zaposljavanje Brcko distrikta Bosne i Hercegovine-precisceni tekst (broj: 04-111/20)
i Clana 11. stav 2. Poslovnika o radu Upravnog odbora Zavoda za zaposljavanje Brcko distrikta BiH (broj:04-650/17), na svojoj
Dvadeset3estoj redovnoj sjednici, odrzanoj dana 30.03.2020.godine,donosi

PRAVILNIK O RADU
ZAVODA ZA ZAPOSLJAVANJE BRCKO DISTRIKTA BOSNE | HERCEGOVINE

DIO PRVI - OSNOVNE ODREDBE

Clan 1
(Predmet)
Pravilnikom o radu Zavoda za zaposljavanje Brcko distrikta Bosne i Hercegovine (u daljem tekstu: Pravilnik) ureduju se osnovna
prava, obaveze i odgovornosti radnika u Zavodu za zaposljavanje Brcko distrikta Bosne i Hercegovine (u daljem tekstu: Zavod) i
to: zasnivanje radnog odnosa, osposobljavanje i stru¢no usavrsavanije za rad, radno vrijeme, odmori, odsustva i mirovanje prava,
zastita radnika, plate, naknade i druga primanja, odgovornost za povredu duznosti iz ugovora o radu i materijalna odgovornost,
ostvarivanje prava i obaveza iz radnog odnosa, prestanak radnog odnosa i premjesta;.

Clan 2
(Utvrdivanje prava radnika opstim aktom i ugovorom o radu)

(1) Pravilnik, drugi opsti akti Zavoda i ugovor o radu ne mogu da sadrze odredbe kojima se radnicima daju manja prava ili utvrduju
nepovoljniji uslovi rada od prava i uslova koji su propisani Zakonom o radu Brcko distrikta Bosne i Hercegovine (u daljem tekstu:
Zakon).
(2) Pravilnikom, drugim opstim aktima Zavoda i ugovorom o radu mogu da se utvrde povoljnija prava od prava propisanih
Zakonom, a ako je u istim razli¢ito uredeno neko pravo iz radnog odnosa u odnosu na Zakon, primjenjuje se propis koji je
povoljniji za radnika.
(3) Odredbe Pravilnika, op3teg akta Zavoda i ugovora o radu koje utvrduju manja prava ili nepovoljnije uslove rada od uslova
propisanih Zakonom, nistave su i neposredno se primjenjuje Zakon.

DIO DRUGI - PRAVA, OBAVEZE | ODGOVORNOSTI IZ RADNOG ODNOSA
POGLAVLE I. ZASNIVANJE RADNOG ODNOSA

Clan 3
(Uslovi za zasnivanje radnog odnosa)
(1) Radni odnos moze da zasnuije lice koje ispunjava pored Zakonom predvidenih uslova i druge uslove za rad na odredenim
poslovima utvrdene Pravilnikom o unutradnjoj organizaciji i sistematizaciji radnih mjesta u Zavodu za zapo3ljavanje Brcko
distrikta Bosne i Hercegovine (u daljem tekstu: Pravilnik o unutrasnjoj organizaciji i sistematizaciji radnih mjesta).
(2) Pravilnikom o unutra$njoj organizaciji i sistematizaciji radnih mjesta utvrduju se: vrsta poslova, stru¢na sprema i drugi posebni
uslovi za rad na tim poslovima, kao i potreban broj izvrSilaca.

Clan 4
(Procedure zaposljavanja)
Osnov, uslovi i procedure zapoSljavanja u Zavodu uredene su Pravilnikom o zapo$ljavanju.

Clan 5

(Dostavljanje isprava)
Kandidat je duzan da prilikom zasnivanja radnog odnosa Zavodu dostavi isprave i druge dokaze o ispunjenosti uslova za rad na
poslovima utvrdenim Pravilnikom o unutradnjoj organizaciji i sistematizaciji radnih mjesta.

Clan 6
(Obaveza obavjestavanja)
Zavod je duzan, prije zakljucivanja ugovora o radu, kandidata s kojim zasniva radni odnos da obavijesti o poslu, uslovima rada,
pravima i obavezama iz radnog odnosa u skladu sa Zakonom i opStim aktom.

Clan7
(Zakljucivanje ugovora o radu)
(1) Radni odnos zasniva se ugovorom o radu koji zakljuCuju u pisanom obliku radnik i Zavod prije stupanja radnika na rad, a isti
se radniku dostavlja najkasnije na dan stupanja radnika na rad.
(2) Ugovor o radu sadrzi podatke propisane Zakonom, a na prava i obaveze koja nisu utvrdena ugovorom o radu primjenjuju se
odredbe Zakona, Pravilnika i drugih opstih akata Zavoda koja ureduju prava, obaveze i odgovornosti radnika.

Clan 8

(Probni rad)
(1) Prilikom zaklju¢ivanja ugovora o radu moze se ugovoriti probni rad, koji ne moZe trajati duze od Sest mjeseci.
(2) Rezultate rada radnika prati neposredni rukovodilac organizacione jedinice Zavoda u kojoj radnik radi, i o tome, najkasnije
pet dana prije isteka probnog rada, podnosi izvjestaj direktoru Zavoda.
(3) Pri ocjenjivanju probnog rada, posebno ce se cijeniti blagovremenost i kvalitet obavljenih poslova, radna disciplina,
odgovornost prema sredstvima rada, odnos prema rukovodiocima i drugim radnicima i sL.
(4) Radniku koji ne zadovolji na poslovima radnog mjesta za vrijeme obavljanja probnog rada, prestaje radni odnos danom isteka
roka utvrdenog ugovorom o probnom radu.

Clan 9
( Trajanje ugovora o radu)
(1) Ugovor o radu moze se zakljuciti na neodredeno i odredeno vrijeme.
(2) Ugovor o radu koji ne sadrzi podatak u pogledu trajanja smatra se ugovorom o radu na neodredeno vrijeme.

Clan 10

(Privremeni i povremeni poslovi)
(1) Za obavljanje poslova koji su po svojoj prirodi takvi da ne traju duze od devedeset (90) radnih dana u kalendarskoj godini i
da ne predstavljaju poslove za koje se zaklju¢uje ugovor o radu, Zavod moze zakljuciti ugovor o obavljanju privremenih i
povremenih poslova sa nezaposlenim licem, radnikom koji radi nepuno radno vrijeme, do punog radnog vremena i korisnikom
starosne penzije.
(2) Ugovor iz stava 1 ovog €lana zakljuCuje se u pisanom obliku i sadrZi vrstu, naCin, rok izvrSenja poslova i iznos naknade za
izvréeni posao.
(3) Licu koje obavlja privremene i povremene poslove obezbjeduje se odmor u toku rada pod istim uslovima kao i za radnike u
radnom odnosu i druga prava u skladu s propisima o penzijskom i invalidskom osiguranju entiteta Bosne i Hercegovine.
(4) Ugovor o obavljanju privremenih i povremenih poslova moze se zakljuciti za obavljanje poslova anketiranja poslodavaca i
nezaposlenih lica, prenos, preslaganje i zastita registraturskog i arhivskog materijala, prikupljanje, unoSenje i azuriranje
podataka, ¢iS¢enje podrumskih prostorija i drugih poslova koje odobri Upravni odbor Zavoda svojom odlukom.

POGLAVL]E Il. OSPOSOBLJAVAN;E | STRUCNO USAVRSAVAN;E ZA RAD

Clan 11

( Prava i obaveze u vezi sa osposobljavanjem i stru¢nim usavrSavanjem zarad )
(1) Pravo i obaveza svakog radnika je da u toku radnog odnosa usavrsava svoje radne sposobnosti, a Zavod je obavezan prilikom
promjena ili uvodenja novog nacina ili organizovanja rada, omoguciti radniku osposobljavanje i stru¢no usavr$avanje za rad.
(2) Osposobljavanje i strutno usavravanje za rad provodi se prema finansijskim moguc¢nostima i potrebama Zavoda.
(3) Sredstva za finansiranje osposobljavanja i stru¢nog usavrsavanja radnika za rad ¢ine sredstva Zavoda, sredstva koja obezbijede
humanitarne, naucne ili druge institucije iz zemlje i inostranstva, litna sredstva radnika i druga sredstva.
(4) Za vrijeme trajanja osposobljavanja i stru¢nog usavrSavanja radnik ima pravo na naknadu plate u visini pune plate koju bi
ostvario da je bio na radu, tro3kove prevoza, dnevnice, troskove nocenja i troSkove polaganja ispita.
(5) Odluku o finansiranju osposobljavanja i strucnog usavrsavanja radnika donosi direktor Zavoda.
(6) Uslovi i natin osposobljavanja i strunog usavrsavanja radnika za rad utvrduju se opStim aktom Zavoda.

Clan 12

(Prijem pripravnika)
(1) Zavod moze zakljuciti ugovor o radu s pripravnikom radi stru¢nog osposobljavanja za samostalan rad.
(2) Pripravnik je lice sa zavrSenom srednjom ili viSom $kolom, odnosno fakultetom koje prvi put zasniva radni odnos u tom
zanimanju, a koje je prema zakonu obavezno da polozi stru¢ni ispit ili mu je za samostalan rad u zanimanju potrebno radno
iskustvo.
(3) Ugovor o radu s pripravnikom zakljucuje se na odredeno vrijeme i to sa srednjom Skolom Sest mjeseci, sa viSom Skolom devet
mjerseci i sa zavrenim fakultetom dvanaest mjeseci, ako zakonom nije drugacije odredeno.
(4) Za vrijeme obavljanja pripravnitkog staza pripravnik ima 80% (osamdeset posto) plate utvrdene za poslove za koje se
osposobljava i druga prava iz radnog odnosa, u skladu sa zakonom, opstim aktom i ugovorom o radu.
(5) Na zaposljavanje pripravnika po javnom pozivu primjenjuju se odredbe Pravilnika o zapo3ljavanju koje ureduju postupak
zakljucivanja ugovora o stru¢nom osposobljavanju i usavrsavanju bez zasnivanja radnog odnosa (u daljem tekstu: Volonter).

Clan 13
(Program za osposobljavanje pripravnika)
(1) Pripravnik se osposobljava za samostalan rad po programu koji pripremi Zavod, ako posebnim propisom nije drugacije
odredeno.
(2) Nakon zavrsenog pripravnickog staza pripravnik polaze ispit na kojem se provjerava njegova osposobljenost za samostalan
rad, u skladu s posebnim propisom ili opStim aktom.
(3)) Nakon zavrSetka pripravnitkog staza, Zavod izdaje uvjerenje o obavljenom pripravnickom stazu.

Clan 14

(Prijem volontera)
(1) Zavod moze da zakljuci ugovor s volonterom radi sticanja radnog iskustva, odnosno polaganja stru¢nog ispita, kad je to
zakonom, odnosno drugim propisom predvideno kao poseban uslov za samostalan rad u struci.
(2)Rad iz stava 1 ovog ¢lana racuna se u radno iskustvo, kao uslov za rad na odredenim poslovima i traje u periodu koji je utvrden
¢lanom 12 stav 3 Pravilnika.
(3) Volonter u Zavodu ima pravo naknade u iznosu od 25% (dvadesetpetposto) od osnovne plate najnizeg stepena koeficijenta
platnog razreda odredenog za stru¢nu spremu koju posjeduje volonter.

(4) Volonter ima pravo na zdravstveno osiguranje kako je utvrdeno propisima za nezaposlena lica, a pravo za slucaj povrede na
radu i profesionalnog oboljenja obezbjeduje Zavod u skladu s propisima o penzijskom i invalidskom osiguranju, ukoliko ta prava
ne ostvaruje po drugom osnovu.

(5) Volonter ima pravo na odmor u toku rada, dnevni odmor izmedu dva uzastopna radna dana i sedmicni odmor.

(6) Po zavrSenom volonterskom radu, volonteru se izdaje uvjerenje.

POGLAVLE Ill. RADNO VRIJEME

Clan 15
(Puno radno vrijeme)
(1) Puno radno vrijeme radnika traje 40 ¢asova sedmicno.
(2) Puno radno vrijeme po pravilu traje pet radnih dana.
(3) Dnevno radno vrijeme je jednokratno.
(4) Raspored, pocetak i zavrSetak radnog vremena utvrduje se odlukom direktora Zavoda i isti je uskladen prema potrebama
stranaka.

Clan 16
(Nepuno radno vrijeme)
(1) Nepunim radnim vremenom smatra se radno vrijeme krace od punog radnog vremena.
(2) Radnik koji je zakljucio ugovor o radu sa nepunim radnim vremenom ima sva prava propisana Zakonom.

Clan 17
(Preraspodjela radnog vremena)
Zavod moze da izvrsi preraspodijelu radnog vremena kada to zahtijeva priroda posla, organizacija rada, bolje koriS¢enje sredstava
rada, racionalnije koris¢enje radnog vremena i izvrSenje odredenog posla u utvrdenim rokovima.

Clan 18
(Prekovremeni rad)
(1) Prekovremeni rad radnika se moze odrediti, u slu¢ajevima odredenim Zakonom i radi uCestvovanja u radu organa upravljanja
Zavoda, vanredne izrade izvjestaja, zavrSnog ratuna i sl., na pisani zahtjev, odnosno usmeni nalog direktora Zavoda.
(2) Za vrijeme prekovremenog rada radnik ima pravo na platu srazmjerno vremenu provedenom na radu, s tim Sto se
prekovremeni sati uvecavaju za 30%, kao i naknadu za dodatne putne troskove.

POGLAVLIE IV. ODMORI, ODSUSTVA | MIROVAN;E PRAVA

Clan 19
(Odmor u toku radnog vremena)
(1) Radnik koji radi puno radno vrijeme ima pravo na odmor u toku radnog dana u trajanju od 30 minuta.
(2) Vrijeme odmora iz stava 1 ovog ¢lana uracunava se u radno vrijeme.
(3) Odmor u toku radnog vremena organizuje se na natin da obezbijedi neprekidan rad na pruzanju usluga strankama.

Clan 20
(Dnevni i sedmicni podmor)
(1) Radnik ima pravo na dnevni odmor izmedu dva uzastopna radna kalendarska dana u trajanju od najmanje 12 ¢asova.
(2) Radnik ima pravo na sedmitni odmor u trajanju od najmanje 24 ¢asa neprekidno, kojem se dodaje dnevni odmor.

Clan 21
(Pravo na godiSnji odmor)

(1) Radnik za svaku kalendarsku godinu ima pravo na placeni godisnji odmor, pod uslovom da je navr3io $est mjeseci neprekidnog
rada, u trajanju od najmanje dvadeset (20) radnih dana, ali ne duZe od trideset (30) radnih dana.

(2) Ako radnik nije stekao pravo na godisnji odmor u smislu stava 1 ovog €lana, ima pravo na najmanje jedan dan godisnjeg
odmora za svaki navreni mjesec dana rada u toj kalendarskoj godini.

(3) Radnik ima pravo na uvecanje godi$njeg odmora po osnovu radnog staza, slozenosti poslova i socijalnih uslova.

Clan 22
(Uvecanje godisSnjeg odmora)
Minimalni godisnji odmor iz Clana 21 stav 1 uvecava se radniku po osnovu:
a) radnog staza za po jedan dan na tri godine navrenog radnog staza;
b) slozenosti poslova za:
1) platni razred od VIII-X tri (3) radna dana,
2) platni razred od VI - VIl dva (2) radna dana, i
3) platni razred od | - V jedan (1) radni dan.
¢) socijalnih uslova i to:
1) invalidu preko 60% invaliditeta, dva (2) radna dana,
2) roditelju sa jednim ili vise djece do 7 godina (za svako dijete), dva (2 ) radna dana,
3) samohranom roditelju ili roditelju sa hendikepiranim djetetom, dva (2) radna dana.

Clan 23

(Plan koris¢enja godiSnjeg odmora)
(1) Vrijeme koriSc¢enja godisnjeg odmora utvrduje se godisnjim planom najkasnije do 30.maja tekuce godine, i dono3enju istog
prethode konsultacije Sefova organizacionih jedinica Zavoda sa radnicima, uzimajuci u obzir potrebe posla, kao i opravdane
razloge radnika.
(2) Zavod je duzan da radniku donese rjesenje o trajanju godisnjeg odmora i periodu njegovog koris¢enja najkasnije do 30. maja
tekuce godine.
(3) Za svaki period koriScenja godiSnjeg odmora koji nije u skladu sa rjeSenjem iz stava 2 ovog Clana, Zavod je duzan novim
rieSenjem utvrditi vrijeme koris¢enja godisnjeg odmora.

Clan 24
(Nacin koriScenja godiSnjeg odmora)

1) Radnik moze da koristi godi3nji odmor u jednom ili vise djelova.
2) Ako radnik koristi godisnji odmor u dijelovima, prvi dio koristi najmanje u trajanju od dvije radne sedmice neprekidno u toku
kalendarske godine, a preostali dio najkasnije do 30. juna naredne kalendarske godine.
3)Radnik ima pravo da koristi deset dana godiSnjeg odmora kad on to Zeli, uz obavezu da o tome obavijesti poslodavca najmanje
pet dana prije njegovog kori¢enja.
4) 1zuzetno od stava 2 ovog ¢lana radnik moZe koristiti prvi dio godi$njeg odmora u trajanju kracem od dvije radne sedmice kad
on to Zeli.

Clan 25

(Placeno odsustvo)

(1) Radnik ima pravo na placeno odsustvo sa rada uz naknadu plate do pet radnih dana u jednoj kalendarskoj godini u
slu¢ajevima:

a) zakljucivanja braka dva radna dana;
b) sklapanja braka djeteta dva radna dana;
¢) rodenja djeteta dva radna dana;
d) smrti ¢lana uze porodiCe......mmmrrreeessseessen tri radna dana;
e) teze bolesti ¢lana uze porodice..........ceunee. dva radna dana;
f) viSesile do tri radnih dana.

(2) Osim prava iz stava 1 ovog ¢lana radnik ima pravo i na placeno odsustvo u slucaju svakog dobrovoljnog davanja krvi, dva
radna dana.

(3) Radnik ima pravo na placeno odsustvo u trajanju od dva radna dana u jednoj kalendarskoj godini radi zadovoljavanja vjerskih
praznika ili obiCaja.

(4) Radnik ima pravo na placeno odsustvo i za vrijeme osposobljavanja i strutnog usavriavanja, pod uslovima, u trajanju i uz
naknadu odredenu opStim aktom.

(5) Radnik moze u toku kalendarske godine koristiti placeno odsustvo po vise osnova, s tim Sto placeno odsustvo kumulativno
ne moze trajati duze od pet radnih dana u toku jedne kalendarske godine.

(6) Uz zahtjev za kori¢enje placenog odsustva po svim osnovama, radnik prilaze odgovarajuci dokaz o postojanju slucaja za koji
se trazi placeno odsustvo.

(7) Rje3enje o placenom odsustvu donosi direktor Zavoda, odnosno od njega ovlasteno lice.

Clan 26
(Neplaceno odsustvo)
Direktor Zavoda moze radniku na njegov zahtjev, uz obavezno misljenje neposrednog rukovodioca, odobriti neplaceno odsustvo
u trajanju do dvanaest mjeseci radi:
a) Skolovanja,
b) njege Clana uze porodice,
) udrugim opravdanim slu¢ajevima.

Clan 27
(Mirovanje prava iz radnog odnosa)

(1) Radniku prava i obaveze iz radnog odnosa miruju za vrijeme:

a) obavljanja javne funkcije, ako je po tom osnovu zasnovao radni odnos,

b) izdrzavanja kazne zatvora, odnosno izreCene mjere bezbjednosti, vaspitne ili zastitne mjere u trajanju do

Sest mjeseci,

¢) neplacenog odsustva.
(2) Radnik kome su prava i obaveze iz radnog odnosa mirovale, duzan je u roku od osam dana od dana prestanka razloga za
mirovanje, da podnese zahtjev za vracanje na rad, na posao koji je radnik obavljao ili drugi odgovarajuci posao.
(3) U slucaju nepostupanja u skladu sa stavom 2 ovog ¢lana radniku prestaje radni odnos.

POGLAVL]E V. ZASTITA RADNIKA

Clan 28
(Bezbijednost i zastita radnika na radu)
Zavod je duzan, u roku od petnaest (15) dana od dana stupanja na rad, da informiSe radnika i upozna ga s propisima o radu,
propisima o bezbjednosti i zastiti radnika na radu, organizacijom rada i pravima i obavezama koji proizlaze iz op3teg akta.

Clan 29

(Pravo na porodiljsko odsustvo)
(1) Za vrijeme trudnoce, porodaja i njege djeteta Zena ima pravo na porodiljsko odsustvo u trajanju od jedne godine, neprekidno,
a za blizance, trece i svako sljedece dijete, u trajanju od osamnaest (18) mjeseci neprekidno.
(2) Na osnovu nalaza ovla¢enog ljekara Zena moze poceti porodiljsko odsustvo dvadeset osam (28) dana prije olekivanog
datuma porodaja, a najkasnije sedam dana prije olekivanog datuma porodaja.
(3) Zena moze koristiti krace porodiljsko odsustvo, uz pisanu saglasnost ljekara, ali ne krace od Cetrdeset dva (42) dana poslije
porodaja.

Clan 30

(Pravo na rad s polovinom radnog vremena)
(1) Nakon isteka porodiljskog odsustva, jedan od zaposlenih roditelja ima pravo da radi s polovinom punog radnog vremena za
vrijeme dok dijete ne navrsi tri godine Zivota, ukoliko je djetetu, prema nalazu ovla$¢enog doktora medicine, potrebna pojacana
njega.
(2) Lice iz stava 1 ovog Clana ima pravo na naknadu plate za drugu polovinu radnog vremena, koja se isplacuje iz budzeta Brcko
distrikta BiH (u daljem tekstu: Distrikt).

Clan 31
(Pravo na platu za vrijeme porodiljskog odsustva)
(1) Za vrijeme kori3¢enja porodiljskog odsustva, zena ima pravo na naknadu plate na teret budzeta Distrikta, u visini prosjecne
plate koju je ostvarila u toku posljednjih dvanaest (12) mjeseci prije pocinjanja porodiljskog odsustva.
(2) Ako Zena nije ostvarila platu za svih posljednjih dvanaest (12) mjeseci, naknada plate iznosi u visini prosjecne plate koju bi
ostvarila da je bila na radu na istom radnom mjestu u Zavodu.

Clan 32
(Pravo roditelja djeteta s psihofizickim smetnjama)
(1) Jedan od roditelja djeteta s psihofizickim smetnjama u razvoju, koje nije smjeSteno u odgovarajucu zdravstvenu ili socijalnu
ustanovu, ima pravo da radi s polovinom punog radnog vremena.
(2) Lice iz stava 1 ovog €lana ima pravo na naknadu plate za drugu polovinu radnog vremena, koja se isplacuje iz budzeta Distrikt.

Clan 33
(Pravo roditelja djece oboljelih od malignih bolesti ili drugog teskog pogorsanja zdravstvenog stanja)
(1) Jedan od roditelja djeteta, usvojilac ili staratelj djeteta oboljelog od maligne bolesti ili drugog teSkog pogorsanja
zdravstvenog stanja ima pravo na odsustvo s posla tokom cijelog trajanja lijeCenja djeteta.
(2) Naknada plate jednog od roditelja, usvojioca ili staratelja djeteta oboljelog od maligne bolesti ili drugog teskog pogorsanja
zdravstvenog stanja, za vrijeme odsustva s posla iznosi 100% plate utvrdene ugovorom o radu.

Clan 34
(Privremena sprijecenost za rad)
(1) Radnik je duzan, najkasnije u roku od tri dana od dana nastupanja sprije¢enosti za rad, da pisanim dokumentom nadleznog
ljekara obavijesti Zavod o privremenoj sprijeCenosti za rad.
(2) Ako Zavod posumnja u opravdanost razloga za odsustvovanije s rada, u skladu sa stavom 1 ovog Clana, moze podnijeti zahtjev
nadleznom organu radi utvrdivanja zdravstvene sposobnosti radnika, u skladu sa zakonom.

Clan 35
(Zastita radnika u slu¢aju privremene sprijecenosti za rad zbog povrede na radu ili profesionalne bolesti)
Radniku koji je pretrpio povredu na radu ili je obolio od profesionalne bolesti, Zavod ne moze otkazati ugovor o radu za vrijeme
priviemene sprijeCenosti za rad zbog lijeCenja ili oporavka, osim ako je pocinio tezu povredu radne obaveze, usljed koje je doSlo
do povrede.

Clan 36
(Uslovi za otkaz ugovora o radu radniku koji je pretrpio povredu na radu)

Zavod moze radniku koji je pretrpio povredu na radu, odnosno koji je obolio od profesionalne bolesti, otkazati ugovor o radu pod
uslovima da:

a) nakon zavr3enog lijecenja, oporavka i profesionalne rehabilitacije ne moze da obezbijedi obavljanje odgovarajucih
poslova za koje je radnik sposoban, odnosno ako ga uz prekvalifikaciju i dokvalifikaciju nije moguce rasporediti na druge poslove,

b) radniku isplati otpremninu najmanje u ¢etvorostrukom iznosu otpremnine utvrdene Zakonom, osim ukoliko se ugovor
otkazuje zbog teze povrede radne obaveze.

POGLAVLIE V1. PLATE, NAKNADE | DRUGA PRIMANjA

Clan 37
(Pravo na platu)
Radnik ostvaruje platu u skladu sa Pravilnikom o platama i naknadama u Zavodu za zapo3ljavanje Brcko distrikta BiH (u daljem
tekstu: Pravilnik o platama) i ugovorom o radu.

Clan 38
(Naknada plate)
Radnik ima pravo na naknadu plate za vrijeme odsustvovanja s rada u slucajevima predvidenim Zakonom, Pravilnikom o platama
i ugovorom o radu.

Clan 39
(Druga primanja po osnovu rada)

(1) Zavod isplacuje radniku i druga primanja po osnovu rada, i to:

a) dnevnicu za sluzbeno putovanje u zemlji i u inostranstvu,

b) otpremninu prilikom odlaska radnika u penziju,

¢) naknadu troskova za koris¢enje vlastitog automobila kod obavljanja sluzbenog posla po nalogu Zavoda,

d) topli obrok i druga primanja utvrdena Pravilnikom o platama i ugovorom o radu.
(2) Pravilnikom o platama i ugovorom o radu mogu se utvrditi i druga prava koja pripadaju radniku ili njegovoj porodici, kao $to
su prava u slu¢aju smrti radnika ili smrti Clana uze porodice, teske invalidnosti i dugotrajne bolesti radnika ili Clana uze porodice
i u drugim slucajevima.
(3) Radnik ima pravo i na jubilarnu nagradu za ostvareni staz kod Zavoda, kao i druge nagrade i bonusi, u skladu sa Pravilnikom
0 platama.
(4) Visina i naCin ostvarivanja primanja iz stavova 1,2 i 3 ovog clana utvrduju se Pravilnikom o platama.

POGLAVL]E VII. ODGOVORNOST ZA POVREDU DUZNOSTI IZ UGOVORA O RADU | MATERIJALNA ODGOVORNOST

Clan 40

(Steta prouzrokovana od strane radnika)
(1) Radnik je duzan da se na radu pridrzava obaveza propisanih zakonom, opStim aktom i ugovorom o radu i svoje radne obaveze
izvrSava na nacin kojim nece onemogucavati ili ometati druge radnike u izvrSavanju njihovih radnih obaveza.
(2) Radnik koji na radu ili u vezi s radom namjerno ili zbog krajnje nepaznje prouzrokuje Stetu poslodavcu, duzan je da Stetu
naknadi.
(3) Ako Stetu prouzrokuije viSe radnika, svaki radnik odgovara za dio Stete koju je prouzrokovao, a ako se ne moze utvrditi dio
Stete koju je svaki radnik prouzrokovao, smatra se da su svi radnici podjednako odgovorni i tetu nadoknaduju u jednakim
dijelovima.
(4) Ako je vide radnika prouzrokovalo Stetu krivitnim djelom sa umisljajem, za $tetu odgovaraju solidarno.

Clan 41

(Solidarna odgovornost za Stetu)
(1) Za $tetu koju radnik na radu ili u vezi s radom namjerno ili zbog krajnje nepaznje pricini trecem licu, radnik i Zavod odgovaraju
solidarno.
(2) Ako je ukupnu Stetu iz stava 1 ovog Clana naknadio Zavod, radnik je duzan da poslodavcu naknadi iznos isplacene naknade.

Clan 42
(Utvrdivanje naknade Stete)
Uslovi i nain smanjenja ili oslobadanja radnika od obaveze naknade Stete, kao i druga pitanja vezana za naknadu Stete i
disciplinsku odgovornost radnika blize se ureduju Pravilnikom o disciplinskoj i materijalnoj odgovornosti radnika Zavoda.

Clan 43
(Odgovornost Zavoda za Stetu prouzrokovanu radniku)
(1) Zavod je duzan, u skladu sa odredbama obligacionog prava, da radniku naknadi Stetu koju je pretrpio na radu ili u vezi s
radom.
(2) Pravo na naknadu Stete iz stava 1 ovog ¢lana odnosi se i na Stetu koju je poslodavac uzrokovao radniku povredom njegovih
prava iz radnog odnosa.

POGLAVLIE VIII. OSTVARIVANJE PRAVA | OBAVEZA IZ RADNOG ODNOSA

Clan 44
(Odlucivanje o pravima i obavezama iz radnog odnosa)
(1) O pravima i obavezama radnika iz ugovora o radu, u skladu sa Zakonom, opstim aktima i drugim propisima, odlucuje direktor
Zavoda, odnosno od njega ovlasceno lice, a u drugostepenom postupku Upravni odbor Zavoda.
(2) U ostvarivanju pojedinacnih prava iz radnog odnosa radnik moZe zahtijevati ostvarivanje tih prava kod Zavoda, pred
nadleznim sudom i drugim organima, u skladu sa zakonom.

Clan 45

(Zahtjev za zastitu prava)
(1) Radnik koji smatra da mu je Zavod povrijedio neko pravo iz radnog odnosa moze u roku od trideset (30) dana od dana
dostavljanja odluke kojom je povrijedeno njegovo pravo, odnosno od dana saznanja za povredu prava zahtijevati od Zavoda
ostvarivanje tog prava.
(2) Podnosenje zahtjeva za zastitu prava u skladu sa stavom 1 ovog ¢lana ne odlaze izvrSenje rjeSenja ili radnje protiv kojih je
radnik podnio zahtjev za zastitu prava, osim ako se radi o odbijanju radnika da radi na poslovima pri Cijem obavljanju postoji
neposredna opasnost po zivot, bezbjednost na radu ili teze naruSavanje zdravlja radnika ili trecih lica.
(3) Zavod je duzan da odluci o zahtjevu radnika u roku od trideset (30) dana od dana dostavljanja zahtjeva, a ako u tom roku ne
odluci, smatra se da je zahtjev prihvacen.

Clan 46

(Postupak za zastitu prava)
(1) Radnik koji smatra da mu je Zavod povrijedio pravo iz radnog odnosa, moze podnijeti predlog za mirno rjeSavanje radnog
spora ili tuzbu nadleznom sudu za zastitu tog prava.
(2) Pravo na podno3enje tuzbe nije uslovljeno prethodnim obracanjem radnika Zavodu za zastitu prava.
(3) Tuzbu za zastitu prava radnik moze podnijeti najkasnije u roku od dvanaest mjeseci od dana saznanja za povredu prava, a
najkasnije u roku od tri godine od ucinjene povrede ukoliko prethodno predmet spora nije rijeSen u postupku mirnog rjeSavanja
spora.
(4) Pokretanjem postupka za mirno rjeSavanje radnog spora ili podno3enjem tuzbe nadleznom sudu prekidaju se rokovi zastare.

Clan 47

(Inspekcija rada i zastita prava radnika)
Nezavisno od postupka za zastitu prava koji je pokrenuo kod Zavoda ili drugih nadleznih organa radnik se moZe obratiti
inspektoru rada radi zastite prava u roku od mjesec dana od dana saznanja za povredu prava, a najkasnije u roku od $est mjeseci
od dana ucinjene povrede.

Clan 48
(Zastara novcanih potrazivanja)
Sva nov¢ana potraZzivanja iz radnog odnosa zastarijevaju u roku od tri godine od dana nastanka obaveze.

POGLAVL]E IX. PRESTANAK RADNOG ODNOSA | PREMJESTAJ

Clan 49
(Nacin prestanka radnog odnosa)
Radni odnos prestaje:

a) smrcu radnika,

b) sporazumom Zavoda i radnika,

¢) kad radnik ispuni uslove za sticanje prava na penziju u skladu s propisima o penzijskom i invalidskom
osiguranju entiteta BiH, ako se Zavod i radnik drugacije ne dogovore, s tim da se poseban staz, predviden
propisima koi reguliSu pravo na penziju i penzijsko i invalidsko osiguranje, ratuna samo na zahtjev radnika,

d) danom dostavljanja pravosnaznog rjeSenja o utvrdivanju potpunog gubitka radne sposobnosti,

e) otkazom ugovora o radu od strane radnika ili Zavoda,

f) istekom vremena na koje je zaklju¢en ugovor o radu na odredeno vrijeme,

g) ako radnik bude osuden na izdrzavanje kazne zatvora u trajanju duzem od 3est mjeseci i to danom stupanja na
izdrzavanje kazne,

h) ako radniku bude izreCena mjera bezbjednosti, vaspitna ili zaStitna mjera u trajanju duzem od Sest mjeseci i
to pocetkom primjene te mjere,

i) pravosnaznom odlukom nadleznog suda, koja ima za posljedicu prestanak radnog odnosa.

Clan 50
(Otkaz ugovora o radu)

(1) Zavod moze, uz propisani otkazni rok, otkazati radniku ugovor o radu ako za to postoje opravdani razlozi i to:

a) ako je takav otkaz opravdan iz ekonomskih, tehnickih ili organizacionih razloga,

b) ako radnik nije u mogucnosti da izvrSava svoje obaveze iz radnog odnosa,

¢) ili u drugim slu¢ajevima propisanim Zakonom.
(2) Zavod moze otkazati ugovor o radu u slucajevima iz stava 1 taCaka a) i b) ovog ¢lana, ako je najmanje petnaest (15) dana prije
otkaza ugovora o radu, obavijestio radnika o nastalim okolnostima i ako se ne moze osnovano ocekivati od Zavoda da zaposli
radnika na druge poslove ili da ga prekvalifikuje i dokvalifikuje za rad na drugim poslovima.
(3) Ako u periodu od jedne godine od otkazivanja ugovora o radu u skladu sa stavom 1 tatkom a) ovog ¢lana, Zavod namjerava
da zaposli radnika sa istim kvalifikacijama i stepenom stru¢ne spreme ili na istom radnom mjestu, prije zaposljavanja drugih lica,
duzan je da ponudi zaposlenje radniku kome je otkazan ugovor o radu.
(4) Zavod ne moze radniku otkazati ugovor o radu u skladu sa stavom 1 tatka a) ovog ¢lana za vrijeme koriS¢enja prava uredenih
¢lanovima 30 i 32 Pravilnika.

Clan 51

(Otkaz ugovora o radu zbog teze i lakSe povrede radne obaveze)
(1) Zavod moze bez otkaznog roka otkazati ugovor o radu radniku u slucaju da je radnik odgovoran za tezu povredu radnih
obaveza iz ugovora o radu, a koja je takve prirode da ne bi bilo osnovano oCekivati od Zavoda da nastavi radni odnos.
(2) U slucaju laksih povreda radnih obaveza iz ugovora o radu, ugovor o radu se ne moze otkazati bez prethodnog pisanog
upozorenja radniku.
(3) Pisano upozorenje sadrzi opis povrede radne obaveze za koju se radnik smatra odgovornim i izjavu o namjeri da se otkaze
ugovor o radu bez davanja predvidenog otkaznog roka za slucaj da se povreda ponovi u roku od 3est mjeseci nakon izdavanja
pisanog upozorenja Zavoda.
(4) Zavod je duzan da radniku isplati sve neisplacene plate, naknade plate i druga primanja koja je radnik ostvario do dana
prestanka radnog odnosa.

Clan 52
(Vrste tezih povreda radne obaveze)
Tezom povredom iz ¢lana 51 stav 1 Pravilnika smatra se:
a) odbijanje radnika da izvrSava svoje radne obaveze iz ugovora o radu,
b) krada, namjerno unistenje, ostecenje ili nezakonito raspolaganje sredstvima Zavoda, kao i nano3enje Stete
trecim licima koju je Zavod duzan da naknadi,
¢) zloupotreba polozaja, s materijalnim ili drugim Stetnim posljedicama za Zavod,
d) nasilnitko ponasanje prema Zavodu, drugim radnicima i trecim licima za vrijeme rada,
e) odavanije poslovne ili sluzbene tajne,
f) namjerno onemogucavanije ili ometanje drugih radnika da izvravaju svoje radne obaveze, ¢ime se remeti
proces rada kod Zavoda,
g) koris¢enje alkoholnih pica ili droga za vrijeme radnog vremena,
h) neopravdan izostanak s posla u trajanju od tri radna dana u jednoj kalendarskoj godini,
i) davanje netaCnih podataka i dokaza o Cinjenicama bitnim za zakljucenje ugovora o radu,,
j) svako drugo ponasanje radnika kojim se nanosi Steta interesima Zavoda ili iz kojeg se osnovano moze
zakljuiti da dalji rad radnika kod Zavoda ne bi bio moguc.

Clan 53
(Vrste laksih povreda radne obaveze)
LakSe povrede radne obaveze su:

a) kadnjenje na posao ili odlazak prije isteka radnog vremena,
napustanje radnih prostorija tokom radnog vremena bez odobrenja ili iz neopravdanih razloga,

)
)
) izazivanje konflikata na poslu ili svade,
)
)

a N o

neljubazan ili neprofesionalan odnos prema drugim radnicima ili trecim licima,

neuredno Cuvanje spisa, podataka ili druge povjerene dokumentacije;

neopravdan izostanak s posla u trajanju do dva radna dana u jednoj kalendarskoj godini,

nedostvaljanje pisanog dokumenta nadleznog ljekara o priviemenoj sporijeCenosti za rad u roku iz ¢lana 34 Pravilnika,
neevidentiranje prilikom dolaska ili odlaska s posla, i

nemaran odnos prema povjerenim vrijednostima.

—
-0 O D

~

Clan 54
(Forma otkaza ugovora o radu)

(1) Ugovor o radu se otkazuje rjeSenjem u pisanom obliku koje mora biti obrazlozeno i sadrzati odredbe o pravnom lijeku.

(2) RjeSenje o otkazu ugovora o radu mora se dostaviti radniku litno, u prostorijama Zavoda, odnosno na adresu prebivalista ili
boravista radnika.

(3) Ako Zavod radniku nije mogao dostaviti rjeSenje o otkazu ugovora o radu u skladu sa stavom 2 ovog ¢lana, duzan je da o
tome sacini pisanu zabiljeSku i rjeSenje o otkazu istakne na oglasnoj tabli Zavoda, a po isteku osam dana od dana isticanja na
oglasnoj tabli smatra se da je dostavljanje izvrieno.

(4) Radniku prestaje radni odnos danom dostavljanja rje3enja o otkazu, osim ako Zakonom ili samim rjeSenjem, nije odreden
drugi rok.

Clan 55
(Neopravdani razlozi za otkaz)
Neopravdani razlozi za otkaz su:

a) privremena sprijeCenost za rad zbog bolesti ili povrede,

b) koriS¢enje porodiljskog odsustva, odsustva sa rada radi njege djeteta i odsustva sa rada radi posebne njege
djeteta,

¢) podno3enje zalbe ili tuzbe, odnosno ucestvovanje u postupku protiv Zavoda zbog povrede zakona, drugog
propisa, opsteg akta, odnosno obracanje radnika sindikatu ili nadleznim organima,

d) obracanje radnika zbog opravdane sumnje na korupciju i diskriminaciju ili u dobroj vjeri podnoSenje prijave
0 toj sumnji odgovornim licima ili nadleznim organima vlasti,

e) ¢lanstvo ili ne¢lanstvo u politickoj organizaciji, sindikatu, pol, jezik, nacionalna ili etnicka pripadnost,
socijalno porijeklo, vjeroispovijest, politicko ili drugo uvjerenje ili neko drugo licno svojstvo radnika,

f) djelovanje u svojstvu predstavnika radnika, u skladu sa Zakonom.

Clan 56
(Prava radnika u slucaju nezakonitog otkaza)
U slu¢aju nezakonitog otkaza rada radnik ima sva prava propisana Zakonom.

Clan 57
(Otkazni rok)
(1) U slucajevima iz ¢lana 50,51 i 55 Pravilnika, ugovor o radu moze se otkazati u roku od trideset (30) dana od dana saznanja
za Cinjenicu zbog koje se daje otkaz, ali najduze u roku od jedne godine od dana uCinjene povrede.
(2) Otkazni rok ne moze biti kraci od petnaest (15) dana od, osim u slu¢aju iz ¢lana 51 stav 1 Pravilnika.
(3) Otkazni rok pocinje te¢i od dana uruenja otkaza radniku, odnosno Zavodu.

Clan 58

(Ugovor o radu pod izmijenjenim uslovima)
(1) Odredbe Pravilnika koje se odnose na otkaz, primjenjuju se i u slucaju kada Zavod otkaze ugovor i istovremeno ponudi radniku
zakljucivanje ugovora o radu pod izmijenjenim uslovima.
(2) Ako radnik prihvati ponudu Zavoda iz stava 1 ovog ¢lana, zadrzava pravo da pred nadleznim sudom osporava dopuStenost
takve izmjene ugovora.
(3) O ponudi za zaklju¢enje ugovora o radu pod izmijenjenim uslovima radnik se mora izjasniti u roku od osam dana od dana
urucenja ugovora.

Clan 59

(Privremeno rasporedivanje radnika na drugo radno mjesto)
Osnovi, uslovi i postupak privremenog rasporedivanja radnika na drugo radno mjesto u Zavodu uredeni su Pravilnikom o
premjestaju.

Clan 60

(Prekobrojnost radnika)
(1) Prekobrojnost nastaje zbog ekonomskih razloga, reorganizacije, smanjenog obima poslova ili ukidanja pojedinih radnih
mjesta.
(2) Radnika proglaSava prekobrojnim direktor Zavoda rjeSenjem, na osnovu pisanog obrazlozenja 3efa organizacione jedinice u
kojoj se ranik proglasava prekobrojnim.
(3) Radnik koji je progladen prekobrojnim moze se rasporediti na upraznjeno radno mjesto u Zavodu, koje odgovara njegovoj
strucnoj spremi, a ukoliko se ne moze rasporediti isplacuje mu se otpremnina u skladu sa Pravilnikom o platama.

Clan 61
(Neposredna primjena Zakona)
Odredbe Zakona neposredno ¢e se primjenjivati na sva pitanja koja nisu regulisana Pravilnikom.

Clan 62
(Postupci koji ¢ekaju okoncanje)
Postupci ostvarivanja i zastite prava radnika zapoceti prije stupanja na snagu Pravilnika, zavrsice se prema odredbama Zakona.

Clan 63
(Stavljanje van snage)
Stupanjem na snagu Pravilnika stavlja se van snage Pravilnik o radu zaposlenika Zavoda za zaposljavanje Brcko distrikta BiH-
preCiSceni tekst (br.04-569) i Pravilnik o izmjeni i dopuni Pravilnika o radu zaposlenika Zavoda za zapo3ljavanje Brcko distrikta
BiH (br.04-1852/19).

Clan 64
(Stupanje na snagu)
Ovaj Pravilnik stupa na snagu osmog dana od dana objavljivanja na oglasnoj tabli i veb stranici Zavoda.

Broj: 04-451/20
Brcko, 31.03. 2020. godine
PREDSJEDNIK UPRAVNOG ODBORA

(Rasim Smajlovic, diplLpravnik)



